
Karolo ya ntlha
Palo 1: Palo kutlwisiso (comprehension passage)

Bala palo e, o bo o araba dipotso tsa karolo ya ntlha mo pampiring ya dipotso.

E ne ya re fa Boitshwarelo a sena go wetsa lekwalo la boraro mme le retetse, a kopa
tetla ya go ya go batla tiro kwa Gaborone, mosadimogolo a le supa le le fa. Gone
mme mosadimogolo ya bo e le eng tota! A nna tsebe, a itse gore 0 a mo lebadisa, a
sa tlhole a bonwa mananeng. ‘Boi ngwanaka, a ko o tseye kopi e e matlabanyana fale
o nkopele letlhabego fa go mmaTherego.” “Ee mma.” A ‘itumela ka a itse fa nako e
gorogile...

Motho go sa le go twe a ye go kopa letlhabego, mph!. “Batho kana ba na le go
rumolana le go ipiletsa matshwenyego. O bone motho a borolala fela mo molomong
wa mosima wa phika ka bomo. Nna fa mosadi a dirile ngwanake seberekela ...”
Mosadimogolo mmaBoitshwarelo a tswa molomo a ntse a bitsa le ba a iseng a ba
falodise ka oo-mabedi,_ba ba saleng ba weditse tsa bone ditema. Tota mosadimogolo
wa batho o ne a sa itire, 0 sa le a re go leta...

“Nnyaa tlhe le wena mmaagwe basetsana kana o a bo o ka tsosa kgang e sale kwa
kgosing. Kana kgosi o rile mapodise a sa le ditlhotlhomisong.” Rraagwe Boi a latlhela
jaana ka la senna go kgwa kgaba mosadimogolo wa gagwe yo o neng a ebela mo
moweng. Kgang e, e ne e setse e le pina ya tshwene. Sebe sa Phiri e le gore e ne
e tshwana le go tserema ga senyetse motho a sa ntse a re o baa tlhogo. Heela
wetsho! Kana mosadifa are ke mosadi e tla nna e nna mosadi. O ka e ngangatlela
tibe go sa kgathalesege gore e bogale go le kae. Ngwana le ene o sale a tsena ka
gareitse. Gareitse wa go ka rathiwa ke tladi.

Lenga go phanyega la kometsa Boitshwarelo, a ela ruri, Mosadimogolo ene a fetsa
ka gore ngwana o jelwe ke pidisetso. A thwantsha monwana a sa tswa go o mona, a
bitsa ba ba kwa ntsweng la baratani. ‘Tlhale e ntsho le e tshweu kwa mabitleng. O tla
mpona, ka na di sa itsaneng di a welana.” Abua jalo a rwala monangaso mosadi wa
maloba. Banna fa o bona ba riana ke batho ba merero. Motho wa teng o ka tlhola a
dikologa dilo. A ga se gone go tlhoka kitso ya manokonoko a khubamo! A ikana
gangwe le gape go re mosadi wa pidisetso mmaTherego, o tlaa tsewa ke metsi a
pata.

E sale e re Gale a bona mmaBoi a tla a bofeletse mogagolwane mo nokeng, a ikgata
monwana wa kgonotswe ka kitso ya go re se a bo se le teng. MmaBoitshwarelo le
Gale ba thulanya ditlhogo. Gale a supa kwa le kwa. “O kopane le sera sa tau
mmaagwe wena, mme le gale ga go letsapa le fisang pelo”. Gale a bua a ntse a
tsweletse ka tiro ya gagwe. Tiro ya dirwa, Gale a tlolaka, ya wela. A itse gore fa a ka
se mmolae o tlaa bo a intshitse dijo mo ganong. Le le latelang ke fa mmaTherego a a
kgwa go sa itsewe go re matsapa di a tsaya kae. Ga go ise go ye gope ke fa a di
gona. Go swela lesidi, Boitshwarelo ene a ile bokgwelwa kwa Gaborone, fa e sale
ka letsatsi la pidisetso.

6. MmaTherego wa modimo a di bona ruri. E ne e le mosadi wa senatla yo o neng a
itSheleketlela a itshelela ka go rekisarekisa bojalwa. A le pelo a itse batho, ba mo rata
le ene a ba rata. Motho ga a ke a ratwa ke batho botlhe, bogolo fa e kete o tsweletse.
Ba simolole go inanatha “ijo! Ka na yooo tsamaya ka nko ya Phiri, o letsa nakana fela
batho ba bo ba tla ba rwalarwalegile.

7. Go ne goitlhobogilwe kwa gae ka go batla Boitshwarelo. Go ne go hukuntswe mafelo
otlhe mme go sa tswa tema. Ga itsewe fa e le ruri ngwana a jelwe ke letlhabego. Gone
go ka tweng ke mang? ka mmaBoitshwarelo o rile moremogolo o boletse, kgosi le ene
o a itse. Le fa motho a le bosula ga a ke a tlhoka lethasedinyana la bontle..
Boitshwarelo ya re go utlwaleleng fa mmaTherego a tlhokafetse a ya gae.
MmaBoitshwarelo go bona motho fela a re palakata! Boemong jwa go re a ipelele
morwadi wa sesenyi, a ja mokaikai, letswalo le le molato! A inyaletsa go nna tsebe-
se- utlwe fa monna wa gagwe a ne a re a name a letile.

Motswedi;MiP;Dibeela.-.G;.Dj.Mmualefe.Botshelo.Bobi?27@88[E fetotswe fale.le fale]

Karolo ya bobedi
Palo 2:

Bala palo e e fa tlase o bo o araba dipotso tsotlhe tsa karolo ya bobedi tse di mo
pampiring ya dipotso.

1. Loapi le ne le sa iketla, letsatsi pele ga go ketekwa moletlo wa Boipuso. Go ne go le
diphefo mo motho a ne ng a ka akanya go re sigong jo, ke jwa letsatsi la ditshupo mo
motsemogolo Gaborone. Phefo ya teng e ne e pakola, e patilwe ke serame se se
neng se phaphantsha marapo. Go utlwala fa mmangwaneagwe Mmamosadinyana,
Princess Marina, a ne a tshwanelwa ke go ithatha ka tukwana mo molaleng le
sefatlhego go leka go thibela phefo e e bosula eo.

2. Fa diphefo dintse di tsubutla jalo,lekgarejwana la mmala wa sebilo loora Maphata la
bo le eme sentle ka paka ya Bakaedi. O ne a gagametse jalo ka sekete se sentsho le
bolausi jo bosweu, a ikgamotlhile ka lebante le lerokwa. Ditlhako tsone di rile tshoo!
Di lakasela jaaka teemane. Nyaa tlhe o ne a tshwanelwa e bile e le ene fela a apereng
paka eo. Ka na mmenyaa o, 0 ne a sa le a itlhhokoletsa gotla go pega folaga ya ntlha
ya lefatshe la Botswana jaaka le ne le ipelela yo tsaya boipuso mo go
Mmamosadinyana.

3. Go ipaakanyetsa letsatsi la boipuso e ne e se dinyana. Batho botlhe lefatshe ka
bophara ba ne batshwere phage ka mangana. Boitumelo bo rena gongwe le gongwe.
Kwa motseng wa Molapo, kwa lekgarejwana le la go felela mo mmung le tlholegang
teng, le gone go ne goitlhokolediwa mokete o wa Boipuso wa Lwetse,1966.0mpelege
Morojwa o ne a sa ntse a le dikola melora fela fa a tthhophelwa go go tsaya karolo mo
ditsong tsa lefatshe la Botswana. Motho o ka ipotsa gore go ne mme gotlile jang gore
Ompelege a nne lesego le le kalokalo la go pega folaga ya ntlha ya lefatshe je.

4. Fa a ntse a lotlega morweetsana yo, o ne a itshupa ka bonana go re ke senatla, ka
na gatwe, mmamotse o bonwa mabothobothong. E ne ya re fa a tsena sekole se
sebotlana sa Molapo, a nna leloko la mokgatlho wa Bakaedi. O tlhalositse fa a
simolotse mokgatlho a bala lekwalo la bone. Ka 1966 fa a bala lekwalo la borataro, a
bo a fetile ka tse di tsididi mo mophatong wa bone. O ne a kgatlha mookamedi wa
Bakaedi mo kgaolong ya ga bo ne le mohumagadi wa ga tautona o mosha yo oneng
a okametse Bakaedi lefatshe lotlhe. Mme fa go batliwa motho yo o ka folosang folaga
ya ga Mmamosadinyana go pega ya Botswana ga tlhophiwa ene mosetsana yo
motshwana; go sa belaetse. Lefufa ka le le kalo, bangunanguna gore a ngwana o ka
tswa bokgakala jo kalo go tlogelwa bana mo motse mogolo.

5. O ne a palama terena ya mail le mookamela Bakaedi wa kgaolo ya ga bo ne. Ene le
banana ba bangwe, ba ne ba lala ko lebaleng legolo la metshameko ba disitswe ke
mapodisi. Ya re bosigogare ka letsatsi la moletlo a bo a gata sepodisi mosetsana wa
motia jaaka a ne a rutilwe, a folosa folaga ya ga Mmamosadinyana go le tuulalo, a bo
a pega ya Botswana e e amogetsweng ka megolokwane.

6. Sebe sa Phiri ke go re, go lebega Morojwa a lebalesegile e bile jaanong a setse a
tsamaela go thunya tlhogo. Mogaka yo o babaletswe ke manokonoko a botshelo
ntswa a lebega e le letsopa le le thata. Le fa a bua, lentswe la gagwe le tletse
boitlhobogo mme dingwaga tsa botshelo tsone di le masome a le marataro fela.

Motswedi: Kutlwano: Volume 49- Issue 9, September 2011. (E fetotswe fale le fale)

Karolo ya boraro
Palo 3: Palo ya thanolo (translation passage)

Bala palo e e fa tlase o bo o e ranolela kwa Setswaneng, mo pampiring ya
dipotso.

Mr Thabo Pula is tapping into seedling production as a way of venturing into agribusiness in the
country. He established the company called Seedlings in 2015, which specialises in commercial
production of vegetable seedlings. The company produces vegetable seedlings of all types and
sells to horticultural farmers across the country.

Speaking to Business Trends, Mr Pula said he was intrigued by shortage of seedling producers
in the country. He then decided to contribute to the development of agribusinesses by helping
farmers to produce quality crops with minimum labour at pre-planting stage. Located at Rusa,
his seedling company provides assistance in selecting the best variety of seeds, the design and
installation of irrigation systems as well as net shading by skilled personnel.

He started the business through funding by the Ministry of Youth, Sports and
Culture Development through the Youth Development Fund at the tune of P98 000.

Motswedi; The Midweek Sun, February 9, 2022. [E fetotswe fale le fale]

